
COFNODION CYFARFOD Y CORFF LLYWODRAETHU
A GYNHALIWYD AR 16 CHWEFROR 2023 AM 4.30PM

YSTAFELL GYNADLEDDA ACADEMI STEAM AC AR GOOGLE MEET

AELODAU A OEDD YN BRESENNOL:
Jeff Greenidge – Cadeirydd
Judith Evans – Is-Gadeirydd
Emma Adamson
Dan Biddle
Lisa Dobbs – Staff-lywodraethwr
Marion Evans – Staff-lywodraethwr
Dawn Lewis-Whelan
Hayden Llewellyn
Ruby Llewelyn – Myfyriwr-lywodraethwr
Joshua O’Sullivan Woodward – Myfyriwr-lywodraethwr
Simon Pirotte – Pennaeth
Satwant Pryce
Helen Verity

ERAILL A OEDD YN BRESENNOL:
Joe Baldwin – Is-Bennaeth (Taith y Dysgwr, Systemau ac Ymarfer Cynhwysol)
Viv Buckley – Dirprwy Bennaeth
Nicola Eyre – Clerc
Andrew Gibbs – Is-Bennaeth (Adnoddau)
Matt Rees – Pennaeth Cynorthwyol - Dysgu, Cwricwlwm a Phrofiad Myfyrwyr (yn arsylwi)

Cychwynnodd y cyfarfod am 4.30pm

1 . CROESO GAN Y CADEIRYDD AC YMDDIHEURIADAU AM ABSENOLDEB

Croesawodd y Cadeirydd bawb i’r cyfarfod yn ffurfiol a rhoddodd croeso arbennig i Helen
Verity a Dan Biddle yn eu cyfarfod cyntaf fel aelodau o’r Corff Llywodraethu. Cafwyd
cyflwyniad bwrdd crwn.

Derbyniwyd ymddiheuriadau am absenoldeb oddi wrth Trish D’Souza, Claire Marshall,
Joanne Oak, Stephne Puddy a Joe Stockley (Arsylwi - ar Leoliad Graddedig gyda’r Coleg).

Mynychodd Joanne Oak y cyfarfod Materion Cyfrinachol.

2 . DATGANIADAU O FUDDIANNAU

Ni ddatganwyd unrhyw fuddiannau.

3. COFNODION CYFARFOD Y CORFF LLYWODRAETHU AR 8 RHAGFYR 2022

Cadarnhawyd bod y cofnodion o gyfarfod y Corff Llywodraethu a gynhaliwyd ar 8 Rhagfyr
2022 yn gywir.

4. MATERION SY’N CODI

4.1 Cofnod Gweithredoedd

Roedd pum cam gweithredu ar y Cofnod Gweithredoedd - un gwyrdd, un ambr, dau las ac un
wedi’i ohirio. Darparodd y Clerc y wybodaeth ddiweddaraf am bob un o'r camau
gweithredu.

Nodwyd bod y ddwy daith dysgwyr a gynlluniwyd i’r llywodraethwyr fynd arnynt yn
gynharach y mis hwn wedi'u gohirio. Dywedodd Emma Adamson wrth yr aelodau bod
ganddi gynlluniau i gwrdd â'r tîm Sgiliau yn fuan.

5. DIWEDDARIAD Y PENNAETH

Rhoddodd y Pennaeth ddiweddariad byr yn nodi bod heriau ariannu a’r campws yng nghanol
y dref yw prif ffocws yr Uwch Dîm Arwain ar hyn o bryd.

6. DIWEDDARIAD AR DDYSGU AC ADDYSGU

Dywedodd y Dirprwy Bennaeth ei bod wrth ei bodd bod diweddariad dysgu ac addysgu
bellach yn eitem sefydlog ar agenda’r Corff Llywodraethu.

Cyflwynwyd y Strategaeth Dysgu, Addysgu ac Asesu ac eglurwyd yr amcanion allweddol.

Holodd aelod beth yw effaith barhaol COVID ar ymddygiad a gwytnwch dysgwyr gan mai ei
chanfyddiad hi yw bod y galw am gymorth yn fwy nag erioed o’r blaen ond bod y gallu i
gefnogi yn lleihau oherwydd bod llai o arian ar gael. Eglurodd y Dirprwy Bennaeth fod y
dirwedd yn newid a bod dysgwyr yn llai gwydn nag o'r blaen. Darparwyd y wybodaeth
ganlynol:

● Mae'r Coleg wedi cyrraedd xx% [hepgorwyd] o'i darged ymrestru ac yn gyffredinol,
mae'r sector Addysg Bellach yng Nghymru wedi'i or-ariannu gan £5 miliwn.

● Roedd yr ymrestriad cychwynnol ar xx% [hepgorwyd] o'r targed ond collwyd xxxx
[hepgorwyd] o ddysgwyr ar ôl y terfyn amser o 56 diwrnod.

● Ar hyn o bryd mae xxxx [hepgorwyd] o ddysgwyr AB llawn amser wedi cofrestru, sef
y nifer isaf ers amser maith.

● Mae'r Coleg yn rhoi cynnig ar lawer o ffyrdd o ymgysylltu â dysgwyr a'u cadw gan fod
nifer mewn perygl o roi'r gorau iddi.

● Darparwyd cymorth ariannol sylweddol gan Lywodraeth Cymru (LlC) yn ystod y
pandemig a alluogodd y Coleg i gyflogi staff cymorth ychwanegol ar gontractau
cyfnod penodol. Pan ddaw’r contractau cyfnod penodol hyn i ben, bydd yr angen i

ddarparu cymorth yno o hyd, ac efallai y bydd angen torri costau addysgu er mwyn
cadw lefel y cymorth sydd ei angen ar ddysgwyr.

Holodd aelod pa effaith y mae costau byw yn eu cael ac a yw'r Coleg yn gweld pwysau ar
ddysgwyr i adael y Coleg a mynd i'r gwaith. Gofynnodd yr aelod hefyd sut mae'r Coleg yn
gweithio gyda phobl ifanc sydd wedi ymddieithrio nad ydynt mewn cyflogaeth, addysg na
hyfforddiant. Dywedodd y Dirprwy Bennaeth fod tystiolaeth bod rhai dysgwyr yn gadael i
ymuno â’r gweithle ac ni ddychwelodd rhai dysgwyr ym mis Medi am eu hail flwyddyn.
Mae'r Hyfforddwyr Dysgu a Dilyniant mewn cysylltiad rheolaidd â'r dysgwyr hyn. Mae'r
Coleg hefyd yn treialu'r defnydd o ‘Purlos’, llwyfan WhatsApp ar gyfer ymgysylltu â dysgwyr
ôl-16, a chafwyd rhai llwyddiannau cynnar drwy hyn. Nodwyd bod y Coleg yn gorfod
gweithio'n galetach nag erioed i recriwtio a chadw dysgwyr.

Gofynnodd aelod arall pa ganran o’r xxxx [hepgorwyd] o ymadawyr sydd ag anghenion dysgu
ychwanegol (ADY) gan fod perygl i’r dysgwyr hyn fyw mewn tlodi enbyd. (GWEITHREDU – JB
i ddarparu'r data yma). Eglurodd y Dirprwy Bennaeth fod dros 50% o ddysgwyr yn datgan
ADY adeg ymrestru, ac mae tua 25% â datganiad. Nodwyd bod y dysgwyr sydd ag ADY yn
rhagori ar ddysgwyr nad ydynt ag ADY ac mae hyn yn rhywbeth y mae'r Coleg yn falch iawn
ohono. Nododd yr aelodau fod y Coleg newydd recriwtio Arweinwyr Pontio Ysgolion a fydd
yn dechrau gweithio gyda disgyblion Blwyddyn 10 mewn ysgolion i roi gwybod iddynt am yr
holl gyfleoedd dysgu sydd ar gael iddynt.

Cafwyd trafodaeth am ddysgwyr sy’n gadael y Coleg yn gynnar i ddechrau mewn swyddi lefel
mynediad lle nad oes angen unrhyw gymwysterau a sut y gallai hyn fod o fudd ariannol
iddynt yn y tymor byr ond nad yw er eu budd gorau yn y tymor canolig neu’r tymor hirach.
Dywedodd aelod fod niferoedd dysgwyr yn gostwng er gwaethaf y gefnogaeth sylweddol
sydd ar gael a dywedodd y gallai’r darlun hwn fod yn waeth o lawer os nad yw’r gefnogaeth
ar gael. Ychwanegodd y Pennaeth fod pob coleg yng Nghymru yn wynebu'r un problemau ac
y bydd y canlyniadau cymdeithasol i'w teimlo am flynyddoedd i ddod.

Gofynnwyd i'r myfyrwyr-lywodraethwyr roi eu hadborth nhw o ran a oeddent yn teimlo bod
y Coleg yn canolbwyntio digon ar y dysgwyr a'u hanghenion. Rhoddwyd y wybodaeth
ganlynol:

Ruby
● Mae'r Coleg yn ei chefnogi hi'n dda.
● Mae'n ddrud mynychu'r Coleg ac nid yw'r cyllid o’r Gronfa Ariannol Wrth Gefn yn

llawer.
● Mae hi wedi ystyried gadael oherwydd y costau a’i gallu i ennill arian os nad yw’n

mynychu’r Coleg.
● Mae rhai o'i ffrindiau ar ei chwrs wedi gadael i gael gwaith. Fodd bynnag, dywedodd

Ruby fod ei thiwtoriaid wedi bod yn wych yn ei hargyhoeddi bod ei hastudiaethau yn
fuddsoddiad hirdymor ac i aros ymlaen i gwblhau ei chwrs gan y bydd ei photensial i
ennill yn uwch o lawer mwy gyda chymhwyster.

● Gallai'r Coleg hyrwyddo'r gefnogaeth a'r adnoddau sydd ar gael yn well. Mae
darlithwyr Ruby wedi gwneud ei dosbarth yn ymwybodol o’r rhain ond nid yw ei

ffrindiau ar gyrsiau eraill wedi cael yr un wybodaeth {codwyd hyn mewn un o
gyfarfodydd blaenorol y Corff Llywodraethu}.

● Nid yw rhai apiau sydd eu hangen ar gyfer gwaith cwrs yn gydnaws â chromebooks ac
felly mae'n rhaid gwneud y gwaith yn y Coleg yn hytrach na gartref. Gall hyn fod yn
gost ychwanegol os bydd angen iddi ddod i’r Coleg ar ddiwrnod pan nad oes ganddi
unrhyw ddarlithoedd.

Joshua
● Mae'r cwrs lefel gradd y mae Joshua yn ei astudio wedi'i ariannu'n dda.
● Ymddengys bod y cyfraddau tynnu allan yn isel yn yr adran Astudiaethau Tir.
● Mae ganddo berthynas dda gyda'r darlithwyr ar y cwrs. Fodd bynnag, nid oes gan ei

frawd sy'n astudio cwrs TG yn y Coleg berthynas mor agos â'i ddarlithwyr ef.

Esboniodd y staff-lywodraethwr addysgu nad oes gan gyrsiau Mynediad i AU amser llawn
unrhyw hawliau cyllid ac felly mae ymrestriadau wedi bod yn is ac mae rhai wedi gadael y
cyrsiau ganol blwyddyn. O ganlyniad, mae cyrsiau hyblyg wedi'u cyflwyno i alluogi dysgwyr i
weithio ochr yn ochr â'u hastudiaethau ac mae nifer fawr wedi manteisio ar hyn.

Dywedodd y Dirprwy Bennaeth wrth yr aelodau bod y Coleg yn gweithio i ailennyn
diddordeb dysgwyr a'r nod yw cael dysgwyr hapus sy'n teimlo'n ddiogel. Bydd y
cymwysterau yn naturiol yn dilyn ymlaen o hyn.

Nododd y Corff Llywodraethu y diweddariad.

7. MATERION LLYWODRAETHU

Cadarnhaodd y Corff Llywodraethu y canlynol:
● Penodiad Dan Biddle, Stephne Puddy a Helen Verity i’r Corff Llywodraethu am gyfnod

o bedair blynedd.
● Penodi Dan Biddle i’r Pwyllgorau Cynllunio Adnoddau a Chwricwlwm ac Ansawdd.
● Penodi Stephne Puddy i’r Pwyllgor Cwricwlwm ac Ansawdd.
● Penodi Helen Verity i’r Pwyllgor Archwilio.
● Penodi Paul Davies yn aelod cyfetholedig o'r Pwyllgor Cynllunio Adnoddau.
● Penodi Emma Adamson a Trish D’Souza i’r Pwyllgor Chwilio a Llywodraethu.
● Penodi Mazars fel darparwyr archwilio allanol y Coleg am gyfnod o dair blynedd

(2022/23 i 2024/25) gyda’r opsiwn i ymestyn hyn am ddwy flynedd arall.

CYMERADWYODD y Corff Llywodraethu galendr cyfarfodydd 2023/24.

8. DATBLYGIADAU’R CAMPYSAU

Campws yng Nghanol y Dref – HOLLOL GYFRINACHOL

[Hepgorwyd]

9. DIWEDDARIAD ARIANNOL

Diweddariad am 2022/23
Cyflwynodd yr Is-Bennaeth (Adnoddau) y tabl yn y papur yn dangos cyllid ychwanegol gan
LlC a oedd ar gael ym mis Ionawr o tua [hepgorwyd]. Effaith y cyllid ychwanegol yma ar
ragolwg mis Chwefror yw tua xxx [hepgorwyd] a ddylai arwain at xxxx [hepgorwyd].

Nododd yr aelodau fod xxxx [hepgorwyd] ar gyfer prosiectau cyfalaf [[hepgorwyd]. Yr
argymhelliad yn y papur oedd i werth y contract gyda Kier ar gyfer y prosiect Gardd
Gynaliadwy gael ei gynyddu xxx [hepgorwyd]. Byddai hyn yn caniatáu i'r prosiect gael ei
gwblhau fel y cynlluniwyd yn wreiddiol a byddai'n cael ei ariannu 100% gan y cyllid
[hepgorwyd] ychwanegol. Roedd y prosiect wedi cael ei leihau’n flaenorol oherwydd costau.
CYMERADWYODD y Corff Llywodraethu y cynnydd yng ngwerth yr archeb brynu ar gyfer yr
Ardd Gynaliadwy [hepgorwyd].

Diweddariad am 2023/24
Cyflwynodd yr Is-Bennaeth (Adnoddau) y tablau yn y papur a oedd yn dangos y dyraniadau
cyllid craidd gan Lywodraeth Cymru ar gyfer y sector AB yn 2023/24. Nodwyd bod Coleg
Penybont yn un o bedwar coleg sydd â thoriad cyllid o gymharu â 2022/23. Nodwyd hefyd, o
fewn y dyraniadau, fod LlC wedi cynnwys lwfans ar gyfer codiad cyflog o 3.5% ar gyfer
2023/24 sy'n gwneud y sefyllfa hyd yn oed yn waeth. Fodd bynnag, mae addasiad pontio
untro ar gyfer 2023/24 i ledaenu effaith y toriadau cyllid dros ddwy flynedd.

Holodd aelod sut mae rhai colegau yn derbyn codiad cyllid ac eto mae pedwar ar fin cael
toriad ariannol. Esboniodd yr Is-Bennaeth (Adnoddau) ei fod yn seiliedig ar lefelau cyflawni
cynlluniedig. Holodd aelod arall a ellid herio'r cynnydd mewn amddifadedd a dywedodd y
Pennaeth fod hyn yn rhywbeth y mae wedi'i godi droeon gyda LlC gan fod gan Ben-y-bont ar
Ogwr lawer o ardaloedd o amddifadedd cymdeithasol. Tynnwyd sylw unwaith eto at y mater
o golegau mewn mew ardaloedd lle siaredir mwy o Gymraeg, e.e. Grŵp Llandrillo Menai, yn
derbyn Lwfans Cyfrwng Cymraeg o £2m o gymharu â Choleg Penybont yn derbyn £30k.

[Hepgorwyd]

Nododd y Corff Llywodraethu y diweddariad.

10. DPAau CORFFORAETHOL

Cyflwynodd yr Is-Bennaeth (Adnoddau) y set gyfredol o Ddangosyddion Perfformiad
Allweddol (DPAau) Corfforaethol nad oedd wedi symud ers cyfarfod diwethaf y Corff
Llywodraethu.

Cyflwynodd y Dirprwy Bennaeth y Traciwr DPA arfaethedig a chytunodd y Corff
Llywodraethu yr hoffent gyflwyno hwn fel eitem sefydlog (GWEITHREDU – NE).

Nodwyd bod gan bob adran yn y Coleg ei Chynllun Gwella Ansawdd, ei hadroddiad
Hunanwerthuso, a'i DPAau ei hun yn ogystal â bod yna DPAau penodol i’r cwricwlwm ac i’r
Uwch Dîm Arwain sy'n cael eu monitro'n fisol.

11. CWYNION A CHANMOLIAETH Y COLEG

Nododd y Corff Llywodraethu y ganmoliaeth a'r cwynion a oedd yn fach iawn o ran nifer.
Cytunwyd os nad oes gofyniad cyfreithiol i adrodd am y rhain i’r Corff Llywodraethu, nad
oedd angen cyflwyno’r rhain yn y dyfodol. Bydd y Clerc yn edrych i mewn i'r
cyfreithlondebau ynghylch hyn (GWEITHREDU - DO).

Trafodwyd a yw staff yn derbyn cymeradwyaeth am y ganmoliaeth a dderbyniwyd. Nodwyd
bod staff sydd wedi mynd gam ymhellach yn cael eu gwahodd i gwrdd â’r Pennaeth er mwyn
iddo gyfleu ei ddiolchgarwch ond nid oes trefn gytunedig yn ei lle.

12. UNRHYW FATER ARALL

Atgoffodd y Pennaeth y Corff Llywodraethu yn garedig o'u gwahoddiad i ddigwyddiad dathlu
Sgiliau Cymru ar 9 Mawrth am 6pm, a gofynnodd a fyddent cystal ag ymateb i'r gwahoddiad.

GWIRIWR GWERTHOEDD

Dywedodd y ddau aelod newydd eu bod wedi cael argraff gyntaf ffafriol iawn o’r Corff
Llywodraethu. Roedd ansawdd yr adroddiadau yn rhagorol a theimlwyd gonestrwydd a
didwylledd gwirioneddol yn yr atebion a roddwyd i'r cwestiynau a ofynnwyd. Dywedodd un
o'r aelodau, er nad oedd ganddi wybodaeth ymarferol o'r Coleg a'r Corff Llywodraethu, ei
bod yn teimlo'n ddiogel. Dywedodd yr aelod arall fod y cyfarfod wedi rhoi hyder iddo fod y
Coleg yn symud i'r cyfeiriad cywir a bod ymrwymiad ac ysgogiad gwirioneddol ymhlith yr
Uwch Dîm Arwain ar gyfer y dysgwyr a'r staff.

Diolchodd y Cadeirydd i bawb am fynychu a daeth y cyfarfod i ben am 5.56pm.

